
MAKTAB TA’LIM 

“Matematika va ta’limda axborot texnologiyasi” kafedrasi
katta o‘qituvchisi

Annotatsiya: Ushbu maqola maktab ta’lim tizimi dars mashg‘ulotlari jarayonida elektron qo‘llanmalardan samarali foyda
lanish masalalarini tahlil qiladi. Zamonaviy ta’limda elektron resurslar o‘quvchilarning bilim darajasini oshirishda muhim rol 
o‘ynaydi, chunki ular ta’lim jarayonini interaktiv va qiziqarli tashkil etish imkonini beradi. Maqolada elektron qo‘llanmalar 
yordamida o‘quvchilarning ta’limga bo‘lgan qiziqishini oshirish, individual o‘rganish jarayonini qo‘llab-quvvatlash hamda 
o‘qituvchilarga darslarni yanada samarali tashkil etish imkoniyatlarini yaratish masalalari yoritiladi.

O‘qituvchilarning darsga tayyorgarligi va innovatsion metodlardan foydalanish darajasiga qarab ularni rag‘batlantirish 
ham muhim ahamiyatga ega. Maqolada ota-onalarning ta’lim jarayonidagi ishtirokini kuchaytirish, bu orqali bolalarning 
o‘qish jarayonini yanada muvaffaqiyatli tashkil etish imkoniyatlari muhokama qilinadi. Bundan tashqari, innovatsion pe
dagogik metodlarni joriy etish zarurligi ta’kidlanadi. Ota-onalar uchun onlayn platformalar va resurslar yaratish ularning 
bolalarga yordam berish imkoniyatlarini oshirishga xizmat qiladi.

Kalit so‘zlar: elektron qo‘llanmalar, ta’lim tizimi, innovatsion metodlar, interaktiv ta’lim, ta’lim sifati, resurslar, onlayn plat-
formalar, tadqiqotlar, ta’lim jarayonini takomillashtirish, zamonaviy texnologiyalar, individual o‘rganish.
Abstract: This article analyzes the effective use of electronic learning materials in school education classes. In modern 
education, electronic resources play an important role in improving students’ knowledge levels, as they enable the edu-
cational process to be more interactive and engaging. The article explores opportunities to increase students’ interest in 
learning through electronic guides, support individualized learning processes, and enable teachers to organize lessons 
more effectively.

It also emphasizes the importance of preparing teachers for lessons and motivating them based on their level of engage-
ment with innovative teaching methods. The study discusses ways to strengthen parental involvement in the educational 
process, which contributes to more successful learning outcomes for students. In addition, the necessity of implementing 
innovative pedagogical methods is highlighted. The development of online platforms and resources for parents serves to 
enhance their ability to support children’s learning.

Key words: electronic learning materials, education system, innovative methods, interactive learning, quality of educa-
tion, resources, online platforms, research, improvement of the educational process, modern technologies, individualized 
learning.
Аннотация: В данной статье анализируется эффективное использование электронных пособий в процессе про-
ведения уроков в системе школьного образования. В современном образовании электронные ресурсы играют 
важную роль в повышении уровня знаний учащихся, поскольку позволяют сделать учебный процесс интерак-
тивным и увлекательным. В статье рассматриваются возможности повышения интереса учащихся к обучению 
с помощью электронных пособий, поддержки индивидуального образовательного процесса, а также создания 
условий для более эффективной организации учебных занятий учителями.

Особое внимание уделяется вопросам подготовки учителей к занятиям и их мотивации в зависимости от уровня 
использования инновационных методов обучения. Также анализируются возможности усиления участия роди-
телей в образовательном процессе, что способствует более успешной организации обучения детей. Кроме того, 
подчеркивается необходимость внедрения инновационных педагогических методов. Создание онлайн-платформ 
и ресурсов для родителей расширяет их возможности по оказанию помощи детям в процессе обучения.

Ключевые слова: электронные пособия, система образования, инновационные методы, интерактивное обу-
чение, качество образования, ресурсы, онлайн-платформы, исследования, совершенствование образователь-
ного процесса, современные технологии, индивидуальное обучение.

KIRISH
Yurtimizda maktab ta’lim tizimi uzluksiz ta’lim tizimining dastlabki bo‘g‘ini bo‘lishi bilan birga, keyingi ta’lim 

bosqichlarida ham muhim ahamiyat kasb etadi. Bugungi kunda barkamol avlodni tarbiyalashda intellektual 
salohiyatni ro‘yobga chiqarish va ularni har tomonlama rivojlangan shaxs sifatida voyaga yetkazish davlatimiz 
siyosatining ustuvor yo‘nalishiga aylangan. Chunki jismonan sog‘lom, ma’naviy yetuk shaxslargina buyuk kela-
jakni yaratadi. Xalqimizning boy madaniyati, rivojlanayotgan iqtisodiyoti, fan-texnika va texnologiya sohasida 
erishilgan yutuqlari asosida mutaxassislar tayyorlashning mukammal tizimini shakllantirish Vatanimiz rivojla-
nish taraqqiyotining muhim shartidir. O‘zbekiston Respublikasi Prezidentining 2024-yil 1-apreldagi PQ-147-son 
qaroriga muvofiq Shavkat Miromonovich Mirziyoyev ushbu tizimni chuqur tahlil qilib, shu paytgacha nazardan 
chetda qolgan eng kichik jihatlarigacha e’tibor qaratdi [7]. 

Bugungi kunda ta’lim tashkilotlarining ta’lim dasturlari va o‘quv-tarbiyaviy rejalariga qo‘yilgan davlat talab-
larini takomillashtirish bilan bir qatorda, ta’lim tashkilotlarida tarbiyalanayotgan farzandlarimizni har tomonlama 
yetuk, komil inson qilib tarbiyalash zarurligi alohida ta’kidlandi. Shuningdek, ta’lim tashkilotlarini qo‘yingki, hayo-
timizning barcha jarayonlarida hujjat ishlarini axborot-kommunikatsiya texnologiyalari (AKT)siz amalga oshirib 
bo‘lmaydi. Axborot texnologiyalaridan foydalanish orqali ta’lim samaradorligini oshirishga bo‘lgan qiziqish va 
e’tibor kundan kunga kuchayib borayotgani hech kimga sir emas. Ta’lim tashkilotlarida axborot texnologiyalar-
idan foydalanish axborotli jamiyatning jadal rivojlanishiga xizmat qilishi, bolalarning bilim olishga bo‘lgan qizi
qishini sezilarli darajada oshirishi mumkin. Bu texnologiyalar haqiqiy narsa va hodisalarning rangini, harakatini 
hamda tovushini qayta yaratishga imkon berib, o‘quvchilarning qobiliyatlarini kengroq ochishga yordam beradi 
va ularning aqliy faoliyatini faollashtiradi.

Zamon rivojlanishi natijasida kundalik hayotimizga turli xil innovatsion texnologiyalar va gadjetlar kirib 
kelmoqda. Ular yildan-yilga mukammallashib, inson hayotining ajralmas qismiga aylanib bormoqda, texnologi-
yalarsiz bir kunini ham tasavvur qila olmaydigan insonlar mavjudligini ham inkor etib bo‘lmaydi. Ta’lim jarayonini 
innovatsion texnologiyalar bilan boyitish o‘qitish sifatini oshirishga, uni qiziqarli va rang-barang qilishga xizmat 
qiladi va hozirda deyarli har bir o‘qituvchi ulardan foydalanmoqda. Shu o‘rinda elektron darsliklarga to‘xtalib, 
ularning yutuq va kamchiliklarini ko‘rib chiqish muhimdir. Elektron darsliklar maxsus qurilma yoki dasturiy ta’mi-
notlar jamlanmasi bo‘lib, an’anaviy ta’lim jarayonida qo‘llaniladigan qog‘oz darsliklar o‘rnini bosadi. Bugungi 
kunda elektron kitob tushunchasiga turlicha ta’riflar berilmoqda: ayrim manbalarda ular an’anaviy qog‘oz kitob
larning elektron ko‘rinishi sifatida izohlanadi, boshqalarida esa matnlardan tashqari ta’lim oluvchilarga taqdim 
etiladigan ta’limiy multimedia materiallari hamda markaziy manba tomonidan yangilanib turuvchi, bilimlarni 
nazorat qiluvchi interaktiv blokka ega murakkab dasturlar majmuasi sifatida ta’riflanadi. Elektron darsliklarning 
so‘nggi nashrlari ustida doimiy ravishda qayta ishlash jarayonlari olib borilayotgani sababli zamonaviy elektron 
darsliklar asosan tasvirli matnlardan iborat bo‘lmoqda. Ko‘plab o‘qituvchilar elektron darsliklarning o‘quvchilar 
tomonidan oson qo‘llanilishi, texnik qurilmalar yordamida fanga bo‘lgan qiziqish va motivatsiyaning ortishi, 
mashg‘ulot jarayonida hamda uy sharoitida ulardan maroq bilan foydalanilayotgani haqida ta’kidlaydilar. Nati-
jada o‘quvchilar o‘z qobiliyati va qiziqishiga mos ravishda mustaqil bilim olish imkoniyatiga ega bo‘ladilar. Elek-
tron adabiyotlar yaratishning ilmiy-uslubiy jihatlari ko‘plab olimlar tomonidan tadqiq etilmoqda. Shu bois yaqin 
kelajakda ta’lim tizimida elektron darsliklardan foydalanish oddiy darsliklar kabi kundalik ehtiyojga aylanishi 
kutilmoqda [3].

MAVZUGA OID ADABIYOTLAR SHARHI 
Zamonaviy texnologiyalar asrida nafaqat texnika va texnologiyalarning jadal rivojlanayotganini ko‘rishimiz 

mumkin, balki ta’lim tizimida ham bu borada keng imkoniyatlar yaratilmoqda. Bunga masofaviy ta’lim, elektron 
dars o‘tish, video, multimedia va boshqa zamonaviy vositalarni misol qilib keltirish mumkin. Elektron qo‘llan-
malardan foydalanib dars o‘tish barcha o‘quvchilar faoliyatida yangi talablar va qulayliklarga ega bo‘lgan tizim 
hisoblanadi. Masalan, umumiy o‘rta ta’lim maktablarining boshlang‘ich sinflarida matematika darslarida o‘quv
chilarga berilgan misollarni oson tushunishlari va tasavvur etishlari uchun mavzuga mos holda tayyorlangan 
elektron qo‘llanmalar samarali natijalar beradi.

Masalan, 2-sinf matematika darsliklaridan quyidagi misolni keltirish mumkin: uydan maktabgacha 
75 qadam. Gulnoza maktabga qarab 10 qadam yurgandan keyin kitobi uyida qolganini esladi. Kitobni olgach, 
u qaytib maktabga ketdi. Gulnoza hammasi bo‘lib necha qadam yo‘l yurgan?

1-rasm: Berilgan masalaning grafik ko‘rinishi

Mazkur masalaning o‘quvchilarga video yoki animatsiya ko‘rinishida taqdim etilishi ularning berilgan 
misollarni ishlash jarayonida qulayliklar yaratadi hamda tasavvurlarini kengaytiradi. Elektron dars o‘tishning 
o‘ziga xos xususiyati shundan iboratki, u tinglovchilarga zamonaviy axborot texnologiyalari asosida ishlab 
chiqilgan axborot resurslaridan foydalangan holda zarur bilimlarni mustaqil ravishda egallash imkoniyatini 
beradi. Bu esa o‘qituvchilar uchun kerakli ma’lumotlarni tushuntirish va o‘rgatish jarayonini yengillashtiradi 
hamda mashg‘ulot va o‘quv jarayonining samaradorligini oshiradi.

An’anaviy doska va bo‘r yordamida o‘qitish usulidan farqli ravishda, elektron ta’lim o‘quvchilarning shaxsiy 
qulayliklari va individual talablariga mos holda tashkil etiladi, chunki ular bilimlarni o‘zlariga qulay vaqtda hamda 
sur’atda o‘zlashtirish imkoniyatiga ega bo‘ladilar [4]. Maktab ta’lim tizimida elektron qo‘llanmalardan samarali 
foydalanish masalasi bo‘yicha tahlil qilingan adabiyotlar bir nechta asosiy yo‘nalishlarni qamrab oladi. Jumladan, 
zamonaviy ta’lim texnologiyalariga oid ilmiy maqolalarda ta’lim jarayonini samarali tashkil etish, o‘qitish jara
yonini yengillashtirish hamda o‘quvchilarning bilim olish jarayonini qiziqarli va samarali qilish imkoniyatlari yori
tiladi. Onlayn platformalar, dasturlar, videodarslar, grafik va boshqa ko‘rgazmali vositalar ta’lim samaradorligini 
oshirishga xizmat qiladi. Shuningdek, pedagogik tadqiqotlar o‘qitish samaradorligini oshirishda elektron qo‘llan-
malardan foydalanish tajribasini ilmiy asosda o‘rganishga qaratilgan. Bunday tadqiqotlar ta’lim jarayonini tahlil 
qilish, rivojlantirish, o‘quvchilarni o‘qitish va tarbiyalash usullarini takomillashtirish hamda mavjud muammolarni 
aniqlab, ularni bartaraf etish yo‘llarini belgilash imkonini beradi. Tadqiqot natijalari asosida ta’lim jarayoniga 
innovatsiyalar joriy etilib, mavjud kamchiliklarni bartaraf etish choralari ishlab chiqiladi.

Interaktiv ta’lim resurslari esa o‘quvchilar va o‘qituvchilarni faol jalb qiladigan, o‘zaro muloqotni ta’minlay-
digan ta’lim materiallari va vositalari hisoblanadi. Bunday resurslar yordamida o‘quv jarayonini jonli va qiziqarli 
tashkil etish, o‘quvchilarning bilimlarni o‘zlashtirish darajasini oshirish mumkin. Interaktiv ta’lim resurslariga 
ta’lim platformalari, multimedia darsliklari va ilovalari, ta’lim o‘yinlari hamda test topshiriqlari kiradi. Ushbu 
resurslar orqali o‘quvchilar masofadan ta’lim olishlari, video, animatsiya, audio va slayd-shou kabi elementlarni 
o‘z ichiga olgan elektron qo‘llanmalar yordamida mavzularni aniq va oson tushunishlari mumkin. Bundan tash-
qari, Quizlet, Google Forms kabi vositalar orqali mavzuga oid test topshiriqlarini qiziqarli va samarali bajarish 
imkoniyati yaratiladi hamda o‘quvchilarning darsga bo‘lgan qiziqishi va faolligi oshiriladi.

TADQIQOT VA METODOLOGIYASI
Ushbu mavzuni o‘rganish uchun quyidagi metodologik yondashuvlar qo‘llaniladi.
Tahliliy metod: o‘quv jarayonidagi elektron qo‘llanmalarning samaradorligini tahlil qilish maqsadida mavjud 

ilmiy-adabiyotlarni o‘rganish va taqqoslashga asoslanadi. Ushbu metod muammolarni aniqlash, ta’lim sifatini 
oshirish, o‘quv jarayonlarini takomillashtirish hamda o‘qituvchi va o‘quvchilar faoliyatini samarali tashkil etishga 
xizmat qiladi. Tahliliy metod yordamida ta’lim jarayonini chuqur tahlil qilish, olingan natijalarni baholash va ular 
asosida ta’lim jarayonlarini optimallashtirish imkoniyati yaratiladi. O‘quvchilarning bilim darajasini baholashda 
test natijalari, chorak baholari, qobiliyatlari, qiziqishlari va ehtiyojlari tahlil qilinadi. Bu esa ta’lim jarayonida har 
bir o‘quvchiga individual yondashish hamda o‘quvchining o‘ziga mos uslubda ta’lim olishini ta’minlaydi. Ta’lim 
tizimida tahliliy metoddan foydalanish nafaqat mavjud muammolarni aniqlash va ularning sabablarini tushunish, 
balki ushbu muammolarni bartaraf etish yo‘llarini ishlab chiqish imkonini ham beradi. Shu bilan birga, ta’lim 
jarayonida yangiliklarni sinovdan o‘tkazish va ularning samaradorligini baholash orqali eng maqbul va samarali 
usullarni tanlashga yo‘l ochiladi.

Amaliy tadqiqot: ta’lim muassasalarida elektron qo‘llanmalardan foydalanish jarayonini o‘rganish va tahlil 
qilishga qaratilgan. Ushbu tadqiqot o‘quvchi va o‘qituvchilarning amaliy faoliyatini takomillashtirish, ta’lim sifa-
tini oshirish hamda o‘quvchilarning o‘zlashtirish darajasini ko‘tarish maqsadida olib boriladi. Ta’limdagi amaliy 
tadqiqotlar muayyan metod, uslub yoki elektron qo‘llanmalarning samaradorligini real dars jarayonida sinovdan 

o‘tkazish va ularni takomillashtirishga xizmat qiladi hamda o‘qituvchilarga o‘z metodlarini baholash va yangi-
lash imkonini beradi. Amaliy tadqiqotlar orqali o‘qituvchilar o‘z pedagogik mahoratini oshirib, o‘quvchilar bilan 
samarali ishlash usullarini rivojlantirishlari mumkin. Shuningdek, ta’lim jarayoniga yangi uslublar, texnologiyalar 
va yondashuvlarni joriy etishda muhim ahamiyat kasb etadi. Bu orqali o‘qituvchilar o‘z tajribalarini boyitib, ta’lim 
sifatini oshirishga erishadilar. Mazkur usul o‘quv jarayonida nazariy bilimlarni amaliyotga tatbiq etish imkoniya-
tini yaratadi.

TAHLIL VA NATIJALAR
Maktab ta’lim tizimida elektron qo‘llanmalardan foydalanish bo‘yicha o‘tkazilgan tadqiqotlar bir qator muhim 

natijalarni ko‘rsatadi. Ta’lim tizimida elektron qo‘llanmalarning qo‘llanilishi ta’lim sifatini oshirishda muhim rol 
o‘ynaydi. Elektron qo‘llanmalar raqamli formatda taqdim etilgan o‘quv materiallari bo‘lib, ular o‘quvchilarning 
bilimlarni qiziqarli va qulay shaklda o‘zlashtirishiga yordam beradi. Elektron qo‘llanmalarda video, animatsiya, 
simulyatsiya kabi interaktiv elementlardan foydalaniladi, bu esa o‘quvchilarning darsga bo‘lgan qiziqishini oshi-
radi. Masalan, matematik formulalarni tushunishni osonlashtiradi. Elektron qo‘llanmalar yordamida o‘quvchilar 
mustaqil ishlashga undaladi, ular materiallarni o‘zlariga qulay vaqtda hamda mos tezlikda o‘rganish imkoni-
yatiga ega bo‘ladilar. Jumladan, onlayn darsliklar yoki o‘yin shaklidagi topshiriqlar o‘quvchilarning bilimlarni 
mustaqil o‘rganishini yanada osonlashtiradi. Elektron qo‘llanmalar ta’lim sifatini oshirish, o‘quvchilarning bilim-
larini chuqurlashtirish, ularning darslarga bo‘lgan qiziqishini kuchaytirish va mustaqil o‘qish ko‘nikmalarini rivoj
lantirishda samarali vosita hisoblanadi. Shu bilan birga, o‘qituvchilar ham dars jarayonini interaktiv, qiziqarli va 
moslashuvchan tarzda tashkil etish imkoniyatiga ega bo‘ladilar. Elektron qo‘llanmalar an’anaviy darsliklar va 
qog‘ozli materiallardan kamroq foydalanishga imkon yaratib, vaqt hamda resurslarni tejashga xizmat qiladi.

Elektron qo‘llanmalar o‘qituvchilar uchun ham bir qator qulayliklarni ta’minlaydi. Xususan, o‘qituvchilar elek-
tron qo‘llanmalardan foydalanish orqali darslarni yanada samarali rejalashtirish va turli pedagogik metodlarni 
qo‘llash imkoniyatiga ega bo‘ladilar. Bu holat o‘quvchilarning individual ehtiyojlari va bilim darajalarini inobatga 
olishda muhim ahamiyat kasb etadi. Dars jarayonida o‘qituvchilar ko‘proq vaqtni o‘quvchilarning savollariga 
javob berish, ular bilan muhokamalar o‘tkazish hamda o‘quv materiallarini chuqurroq va mukammalroq o‘rga
nishga yo‘naltirish imkoniga ega bo‘ladilar. Individual ta’lim usullari har bir o‘quvchining qobiliyati, ehtiyojlari va 
qiziqishlariga mos shaxsiy yondashuvni anglatadi. Elektron qo‘llanmalar yordamida o‘qituvchilar o‘quvchilarga 
ularning o‘zlashtirish tezligiga moslashtirilgan ta’limni tashkil etish imkoniga ega bo‘ladilar. Har bir o‘quvchi o‘z 
imkoniyatlari doirasida va individual tezlikda bilim olishi mumkin. Elektron qo‘llanmalar mavzularni qayta ko‘rib 
chiqish, qiyinchilik tug‘dirayotgan tushunchalarni takrorlash yoki ularni o‘zlashtirishga ko‘proq vaqt ajratish 
imkonini beradi. Bu esa turli tezlikda o‘qiyotgan o‘quvchilar uchun samarali va moslashuvchan yondashuvni 
ta’minlaydi.

Masalan, matematika darslarida o‘quvchilarga turli qiyinchilik darajasidagi masalalarni tanlash imkonini 
berish mumkin. Qiyinchilikka duch kelayotgan o‘quvchilar uchun nisbatan sodda, yuqori qobiliyatli o‘quvchilar 
uchun esa murakkabroq masalalar taklif etiladi. Ushbu yondashuv o‘quvchilarning bilim darajasini oshirishga 
va darslarga bo‘lgan qiziqishini saqlab qolishga xizmat qiladi. Elektron qo‘llanmalar o‘quvchilarga mavzularni 
mustaqil o‘rganish imkonini ham yaratadi. Masalan, onlayn darsliklar, videodarslar va interaktiv mashqlar 
orqali o‘quvchilar mustaqil tarzda bilim olishlari mumkin. Bu esa ularda o‘zini o‘zi o‘qitish, mustaqil izlanish va 
mas’uliyat hissini rivojlantirishga yordam beradi. Maktab va maktabgacha ta’lim sohalarida elektron qo‘llan-
malarning qo‘llanilishi hamma uchun foydali bo‘lishi mumkinligi sababli, kreativ va zamonaviy texnologiyalarni 
o‘rganish, darslarni o‘zlashtirish jarayonlarini yanada rivojlantirishga qaratilgan yangi ilmiy tadqiqotlar hamda 
ma’lumotlarning ko‘payishi kutiladi. Xususan, yangi texnologiyalar o‘quvchilarning motivatsiyasini oshirishda 
kreativ va zamonaviy metodlarning ahamiyatini tasdiqlaydi. Ushbu tahlillar o‘quvchilarda ijodiy fikrlash ko‘nik-
malarini rivojlantirish uchun qanday o‘quv materiallari va dars shakllari samaraliroq ekanini aniqlash imkonini 
beradi. Shuningdek, tahlil va natijalar o‘rganish jarayonlarini samarali tashkil etishda elektron qo‘llanmalarning 
o‘quvchilarning o‘zlashtirish darajasini sezilarli darajada yengillashtirishini ko‘rsatadi. Ushbu yo‘nalishdagi 
tahlillar elektron qo‘llanmalarning ta’lim samaradorligini oshirishdagi ahamiyatini asoslab berib, ta’lim sohasi-
dagi innovatsiyalarni o‘rganishda muhim omillardan biri hisoblanadi.

XULOSA VA TAKLIFLAR
Ta’lim tizimining o‘rta bo‘g‘ini bo‘lmish maktab ta’lim tizimi jamiyatimiz rivojining asosiy bo‘g‘ini hisoblanadi. 

So‘nggi yillarda respublikada elektron o‘quv adabiyotlaridan foydalanishga mo‘ljallangan axborot texnologi-
yalari vositalarini rivojlantirish, shuningdek, masofadan turib o‘qitishni tashkil etish bo‘yicha salmoqli ishlar 
olib borilmoqda. Shuningdek, maktab ta’lim tizimida elektron qo‘llanmalardan foydalanish jarayoni zamonaviy 
ta’limning ajralmas qismiga aylangan. Ushbu resurslar ta’lim jarayonini interaktiv, qiziqarli va samarali qilish 

imkonini beradi, o‘quvchilar uchun yanada qiziqarli o‘qish muhitini yaratishga, ularning qobiliyatlarini rivojlan-
tirish va bilimlarini oshirishga xizmat qiladi. Biroq elektron qo‘llanmalarning muvaffaqiyatli tatbiq etilishi uchun 
ta’lim muassasalari, o‘qituvchilar va ota-onalar o‘rtasida hamkorlikni kuchaytirish zarur. 

O‘qituvchilarni rivojlantirish muhim yo‘nalishlardan biri bo‘lib, ularga elektron resurslardan qanday foydala-
nishni o‘rgatish darslarni yanada qiziqarli va samarali tashkil etishga yordam beradi. Elektron qo‘llanmalarning 
sifatini oshirish va ularni muntazam ravishda yangilab borish uchun moliyaviy hamda texnologik resurslarni jalb 
etish zarur. Ta’lim muassasalari zamonaviy texnologiyalarni o‘z ichiga olgan yangi materiallarni ishlab chiqishga 
alohida e’tibor qaratishlari lozim. Shuningdek, o‘qituvchilarni yangi texnologiyalar va metodologiyalar bo‘yicha 
o‘qitish dasturlarini tashkil etish, ularni tayyorlash jarayonida amaliy mashg‘ulotlarni kengaytirish o‘quv jarayo
nida elektron resurslardan samarali foydalanishga xizmat qiladi. Ota-onalarning ta’lim jarayonidagi ishtirokini 
kuchaytirish maqsadida onlayn platformalar va resurslar yaratish zarur bo‘lib, ushbu platformalar orqali ota-
onalar bolalarining o‘qishini kuzatish va qo‘llab-quvvatlash imkoniyatiga ega bo‘ladilar.

